
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ 
ԱՊՐԻԼԻ 18-Ի N 441-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ 
ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ
 

Հայաստանի Հանրապետության կառավարությունը որոշում է. 
1. Հայաստանի Հանրապետության կառավարության 2013 թվականի ապրիլի 18-ի <Հայաստանի Հանրապետության Սահմանադրությամբ և Հայաստանի Հանրապետության օրենքներով նախատեսված պետական կառավարման մարմինների և պետության հիմնարկների կողմից ձեռք բերվող որոշ ապրանքատեսակների տեխնիկական բնութագրերը և առավելագույն գները հաստատելու մասին>  N 441-Ն որոշման /այսուհետ` որոշում/ մեջ կատարել հետևյալ փոփոխությունը. 
1) որոշման և հավելվածի վերնագրից ու որոշման 1-ին կետից հանել <և առավելագույն գները> բառերը:
2) որոշման հավելվածում
ա. հանել <Չափի միավորը> և <Կողմնորոշիչ գինը> սյունակները. 
բ. հանել <Կարիչի մետաղալարե կապեր> ապրանքախմբի <2. միջին> ապրանքատեսակի <Արտադրողը, ապրանքային անվանումը, քաշը, յուղայնությունը և այլ ֆիզիկական նկարագրեր> սյունակի <10 մմ/6 մմ> բառերը>,
գ. հանել <պատճենահանման մեքենա> ապրանքախմբի երկրորդ ապրանքատեսակի տողը:
դ. հանել <Սկաներ> ապրանքախմբի <3. Թմբուկային (барабанный)>  տողը,
ե. <Թղթապանակ> ապրանքախմբում լրացնել նոր ապրանքատեսակի նկարագիր` հետևյալ բովանդակությամբ.
	
	պոլիմերային թաղանթ /ֆայլ/
	Թափանցիկ պոլիմերային թաղանթ, A4 ձևաչափի թղթերի համար, արագակարներին ամրացնելու հնարավորությամբ:



3) որոշումը լրացնել նոր 1.1 կետ հետևյալ բովանդակությամբ.
<Սույն որոշման 1-ին կետով հաստատված ապրանքների ցանկում ընդգրկված ապրանքների առավելագույն գները սահմանվում են ՀՀ ֆինանսների նախարարի կողմից:
4) որոշման 2-րդ կետի
ա. 1-ին ենթակետում <իսկ գները չպետք է գերազանցեն սույն որոշման 1-ին կետով հաստատված ապրանքատեսակների առավելագույն գները> բառերը փոխարինել <իսկ գները չպետք է գերազանցեն սույն որոշման 1.1 կետի համաձայն սահմանված առավելագույն գները > բառերով,
բ. 2-րդ ենթակետի <1-ին կետով սահմանված առավելագույն գները> բառերը փոխարինել <1.1 կետի համաձայն սահմանված առավելագույն գները> բառերով, իսկ <առկայության դեպքում.> բառերից հետո լրացնել <,որը ստանալու համար պատվիրատուն դիմում է ՀՀ ֆինանսների նախարարություն.> բառերը:
գ. 3-րդ ենթակետի <և (կամ)> բառերից հետո լրացնել <և սույն որոշման 1.1 կետի համաձայն սահմանված> բառերով
2. Սույն որոշումն ուժի մեջ է մտնում պաշտոնական հրապարակման օրվան հաջորդող տասներորդ օրը:


ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ 
ԱՊՐԻԼԻ 18-Ի N 441-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ 
ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 
ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ

Իրավական ակտի անհրաժեշտությունը 

Որոշման նախագծի ընդունման անհրաժեշտությունը պայմանավորված է <Պետական կարիքների համար ձեռք բերվող որոշ ապրանքների առավելագույն գների ուսումնասիրման, սահմանման և հրապարակման կարգը հաստատելու մասին> ՀՀ կառավարության որոշման նախագծի ընդունմամբ: 

Կարգավորման հարաբերությունների ներկա վիճակը և առկա խնդիրները

ՀՀ կառավարության 18.04.2013թ. N 441-Ն որոշման համաձայն  Հայաստանի Հանրապետության Սահմանադրությամբ և Հայաստանի Հանրապետության օրենքներով նախատեսված պետական կառավարման մարմինների և պետության հիմնարկների (այսուհետ` պատվիրատու) կողմից ձեռք բերվող որոշ ապրանքատեսակների տեխնիկական բնութագրերը և առավելագույն գները սահմանվել է ՀՀ կառավարության կողմից: Դրանցում գների մասով օպերատիվ փոփոխություններ կատարելու անհրաժեշտությունից ելնելով` առաջարկվում է առավելագույն գները սահմանելու իրավասությունը վերապահել ՀՀ ֆիանանսերի նախարարի: Բացի այդ, առաջարկվում է ցանկում կատարել որոշակի ճշգրտումներ և լրացումներ:


Նախագծի մշակման գործընթացում ներգրավված ինստիտուտները և անձինք
Որոշման նախագիծը մշակվել է ՀՀ ֆիանանսների նախարարության կողմից:


Իրավական ակտի կիրարկման դեպքում ակնկալվող արդյունքը

Անհրաժեշտ փոփոխությունների կատարման օպերատիվության ապահովում:


ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   
      ՖԻՆԱՆՍՆԵՐԻ ՆԱԽԱՐԱՐ                                        ԴԱՎԻԹ ՍԱՐԳՍՅԱՆ

ՏԵՂԵԿԱՆՔ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ 
ԱՊՐԻԼԻ 18-Ի N 441-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ 
ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 
ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԱՌՆՉՈՒԹՅԱՄԲ ԸՆԴՈՒՆՎԵԼԻՔ ԱՅԼ ԻՐԱՎԱԿԱՆ ԱԿՏԵՐԻ ՆԱԽԱԳԾԵՐԻ ԿԱՄ ԴՐԱՆՑ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՄԱՍԻՆ


	1
	Այլ իրավական ակտերում փոփոխությունների և/կամ լրացումների անհրաժեշտությունը

	
	Չի առաջացնում:



	2
	Միջազգային պայմանագրերով ստանձնած պարտավորությունների հետ համապատասխանությունը

	
	Համապատասխանում է



	3
	Այլ տեղեկություններ (եթե այդպիսիք առկա են)

	
	Չկան:





ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   
      ՖԻՆԱՆՍՆԵՐԻ ՆԱԽԱՐԱՐ                                        ԴԱՎԻԹ ՍԱՐԳՍՅԱՆ

ՏԵՂԵԿԱՆՔ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ 
ԱՊՐԻԼԻ 18-Ի N 441-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ 
ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ 
ՆԱԽԱԳԾԻ ԸՆԴՈՒՆՄԱՆ  ԿԱՊԱԿՑՈՒԹՅԱՄԲ ՊԵՏԱԿԱՆ ԲՅՈՒՋԵՈՒՄ 
ԾԱԽՍԵՐԻ ԵՎ ԵԿԱՄՈՒՏՆԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ

Հայաստանի Հանրապետության կառավարության 2013 թվականի ապրիլի 18-ի N 441-ն որոշման մեջ փոփոխություններ  լրացում կատարելու մասին» Հայաստանի Հանրապետության կառավարության որոշման նախագծի ընդունմամբ պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացումներ կամ կամ նվազեցումներ չեն նախատեսվում:


      ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   
      ՖԻՆԱՆՍՆԵՐԻ ՆԱԽԱՐԱՐ                                        ԴԱՎԻԹ ՍԱՐԳՍՅԱՆ



